SEVIS VIZA

Seksyon konsilé nan anbasad meriken nan Potoprens resevwa demann viza rezidans ak viza
touris. Li bay sevis viza pou sitwayen ayisyen ak etranje kap viv an Ayiti. Seksyon konsilé
a louvri chak jou, sof vandredi ak jou fet meriken e ayisyen. Li resevwa demann seélman
sou randevou. Pou plis enfomasyon sou tout kategori viza, tcheke paj enténét Depatman
Deta Meriken an.

Pou lane 2006 la, seksyon viza touris la te etidye venntwi-mil (28.000) dosye. Tout moun ki
vle ale Ozetazini dwe gen yon viza nan paspo li. Moun ale Ozetazini pou plizyé rezon : pou
al flannen, al achte, al etidye, oswa al travay sou kontra. Moun kap mande viza dwe ale nan
yonn nan sikisal SOGEBANK yo pou pran yon randevou avan yo ale nan konsila-a pou pale
ak yon konsil. Sak te gentan gen viza touris pou yon lane ka renouvle viza yo nan pwogram
“Ajans vwayaj” ke Konsila-a rekonet.

Pou lane 2006 la, seksyon viza rezidans la te bay paran pwoch ak fanmi moun ki sitizenn
oswa ki gen rezidans trez mil (13.000) viza.

Depi 1998, pwogram “lotri viza” te sispann pou Ayiti paske gen de plis Ayisyen kap rantre
Ozetazini ak rezidans.



